
(CÙ DUMANDA D’ESAMI PRIURITARIU) 
 

 

 

- DIPUSITATA DA : U GRUPPU « AVVENE GHJUSTU E RESILIENTE » 
 
- UGHJETTU : Chjama è rispondi 

 

 

VISTU l’articulu 7 di a leghje di u 22 di Ghjinaghju di u 2002 chì attribuisce a 

cumpitanza d’insignamentu di a lingua corsa à a Culletività di Corsica è chì mudalità 

d’appiecazioni facini l’ughjettu d’una cunvenzioni trà a culletività di Corsica è u Statu, 

 

VISTU a circulari ministeriali N°2001-116 di u 5 di sittembri di u 2001 “sviluppu di 

l’insignamenti di i lingui è culturi righjunali à a scola, à u cullegiu è à u liceu”,  

 

VISTU a deliberazioni n°15/083 AC di l’Assemblea di Corsica annantu à u prughjettu 

di sviluppu di l’insignamentu di a lingua corsa (2016-2021) firmata u 23 di Ghjunghju di u 

2012,  

 

CUNSIDERENDU chì a tradizioni urali di u Chjama è rispondi hè una parti maiori di u 

patrimoniu culturali corsu, à u listessu livellu chì a paghjella, 

 

CUNSIDERENDU chì u cantu in Paghjella hè statu classificatu in u Patrimoniu 

culturali immateriali di l’umanità di l’UNESCO,  



 

 

CUNSIDERENDU chì i Chjama è rispondi ùn si sentenu guasgi più indocu oghji è chì 

ci hè ùn risicu maiori di veda li smarisce da a noscia cultura, 

 

CUNSIDERENDU a classifica di l'UNESCO, in l'atlante di i lingui, mentuvendu u 

Corsu cum'è lingua in periculu di morti, 

 

CUNSIDERENDU u Quatru Cumunu Auropeu di Riferilenti pà i lingui : Amparera, 

insignamentu, valutazioni chì ricummanda “ d’insignà à aduprà a lingua piuttostu chì di 

studià a lingua (in tantu chì ughjettu d’insignamentu)” è dinò “ una avvicinera d’azzioni 

cumpurtendu sfarenti faccendi pricisi è cullaburativi, chì u scopu principali ùn hè micca a 

lingua in idda stessa” 

 

CUNSIDERENDU chì i Chjama è rispondi sariani una azzioni cullaburativa, 

aduprendu a lingua corsa senza chì u so scopu sia a lingua in idda stessa, 

 

CUNSIDERENDU chì a criazioni di versi impruvisati hè un eserciziu abbastanza 

difficiuli pà quiddi ch’ùn ani mai intesu ne ricivutu l’insignamentu è di quà chì, senza insignà 

la, ùn pudemu salvà a tradizioni d’i chjama è rispondi, 

 

CUNSIDERENDU chì i cumpetenzi nicissari à u sapè fà d’i chjama è rispondi sò : a 

cunniscenza pricisa d’a lingua corsa, a capacità di rifletta in lingua corsa pà pudè produce 

una chjama ò una risposta impruvisata è partinenti, a capacità di sprimà si di manera chjara 

è senza avvargugnà sì di cantà.  

 

CUNSIDERENDU, chì issi cumpetenzi sopra-mintuati sò monda benefichi dinò pà 

amparà l’arti du cuntrastà è di sprimà sì a l’urali chì ghjuveranu dopu à i nosci ghjovani pà 

truvà un travaddu, pà entra in parechji prestigiosi scoli, è pà participà à u dibattitu publicu, 

 

 

L’ASSEMBLEA DI A GIUVENTÙ DI CORSICA 

 

DUMANDA à u cunsigliu esecutivu di fà a dimarchja pà dumandà a scrizzioni di l’arti 

di u Chjama è rispondi in u Patrimoniu culturali immatiriali di L'UNESCO,  

 

DUMANDA à l’Assemblea di Corsica di metta in piazza l’insignamentu di u Chjama è 

rispondi pà i classi bislingui i cullegi è licei è d’incuraghjà i cummuni à fà lu in i scoli.  


